КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн ӧткымын шуӧмӧ
вежсьӧмъяс пыртӧм йылысь
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь, содтӧдлӧн 2 пунктса 1 да 3 пунктувъяс кындзи, кутшӧмъяс вынсялӧны 2019 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь



             Л. Максимова
Сыктывкар
2018 вося вӧльгым тӧлысь 30 лун
517 №
Коми Республикаса Веськӧдлан котырлӧн
2018 во вӧльгым тӧлысь 30 лунся 517 №-а шуӧм дорӧ
СОДТӦД
Коми Республикаса Веськӧдлан котырлӧн
ӧткымын шуӧмӧ пыртӧм
ВЕЖСЬӦМЪЯС
1. “Коми Республикаын канмусянь донъяс (тарифъяс) ладмӧдӧмсӧ лӧсьӧдан мераяс йылысь” Коми Республикаса Веськӧдлан котырлӧн 2002 во ӧшым тӧлысь 3 лунся 196 №-а шуӧмын:
Производственно-техническӧй могъяс вылӧ прӧдукция да услугаяс лыддьӧгын, мыйяс вылӧ Коми Республика мутасын донъясыс (тарифъясыс) канмусянь ладмӧдсьӧны Коми Республикаса энергетика, оланін да коммунальнӧй овмӧс, тариф министерствоӧн, мый вынсьӧдӧма шуӧмӧн (2 №-а содтӧд):
1) 4 пункт киритны;
2) 10 пункт гижны тадзи:
“10. Пассажиръясӧс да туй кӧлуй ӧтув вӧдитчан став сикас транспортӧн карын (автомашина транспорт да карса мувыв электрическӧй транспорт кындзи) да кар гӧгӧрын (кӧрт туй транспорт, автомашина транспорт да карса мувыв электрическӧй транспорт кындзи) новлӧдлӧм.”;
3) содтыны татшӧм сюрӧса 12 пункт:
“12. Федеральнӧй оланпасъясӧн урчитӧм случайясын пассажиръясӧс да туй кӧлуй автомашина транспортӧн да карса мувыв электрическӧй транспортӧн новлӧдлӧм.”.
2. “Ладмӧдан донъяс (тарифъяс) юкӧнын, мыйясӧн вӧдитчӧны  Коми Республика мутасын, дінмуын канму контроль (дӧзьӧр) збыльмӧдан пӧрадок вынсьӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2015 во рака тӧлысь 25 лунся 133 №-а шуӧмын:
Ладмӧдан донъяс (тарифъяс) юкӧнын, мыйясӧн вӧдитчӧны Коми Республика мутасын дінмуын канму контроль (дӧзьӧр) збыльмӧдан пӧрадокын, мый вынсьӧдӧма шуӧмӧн (1 №-а содтӧд):
1) содтыны татшӧм сюрӧса 3.1 пункт:
“3.1. Дінмуын канму контроль (дӧзьӧр) котыртігӧн вӧдитчӧны риск вылӧ веськӧдӧм уджаланногӧн “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 8.1 статья серти.
Дінмуын канму контроль (дӧзьӧр) котыртігӧн риск вылӧ веськӧдӧм уджаланногӧн вӧдитчӧм могысь юридическӧй кывкутысьяслысь, асшӧр уджалысьяслысь да (либӧ) наӧн вӧдитчан производство объектъяслысь уджсӧ колӧ пыртны урчитӧм риск категорияӧ Юридическӧй кывкутысьяслысь да асшӧр уджалысьяслысь да (либӧ) наӧн вӧдитчан производство объектъяслысь уджсӧ урчитӧм риск категорияӧ либӧ опасносьт серти урчитӧм классӧ (категорияӧ) пыртан правилӧяс серти, кутшӧмъясӧс вынсьӧдӧма “Торъя сикас канму контроль (дӧзьӧр) котыртігӧн риск вылӧ веськӧдӧм уджаланногӧн вӧдитчӧм да Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь” Россия Федерацияса Веськӧдлан котырлӧн 2016 во моз тӧлысь 17 лунся 806 №-а шуӧмӧн.
Юридическӧй кывкутысьяслысь, асшӧр уджалысьяслысь уджсӧ пыртӧны урчитӧм риск категорияӧ ладмӧдан донъяс (тарифъяс) юкӧнын, мыйясӧн вӧдитчӧны Коми Республика мутасын, дінмуын канму контроль (дӧзьӧр) котыртігӧн юридическӧй кывкутысьяслысь, асшӧр уджалысьяслысь уджсӧ урчитӧм риск категорияӧ пыртан муртӧсъяс подув вылын тайӧ Пӧрадок дорӧ содтӧд серти.
Юридическӧй кывкутысьяс да асшӧр уджалысьяс серти планӧвӧй прӧверкаяссӧ нуӧдӧны сетӧм риск категориякӧд йитӧдын татшӧм тшӧкыдлунӧн:
шӧр тшупӧда риск категория серти – 3 вонас ӧтчыдысь оз унджык;
шӧркодь тшупӧда риск категория серти – 5 вонас ӧтчыдысь оз унджык.
Юридическӧй кывкутысьяс да асшӧр уджалысьяс серти, кодъяслысь уджсӧ пыртӧма улыс тшупӧда риск категорияӧ, планӧвӧй прӧверкаяссӧ оз нуӧдны.”;
2) 6 пунктлӧн “е” пунктулын:
коймӧд абзац киритны;
сизимӧд абзац гижны тадзи:
“пассажиръясӧс да туй кӧлуй ӧтув вӧдитчан став сикас транспортӧн карын (автомашина транспорт да карса мувыв электрическӧй транспорт кындзи) да кар гӧгӧрын (кӧрт туй транспорт, автомашина транспорт да карса мувыв электрическӧй транспорт кындзи) новлӧдлӧм;”;
содтыны татшӧм сюрӧса дас ӧтиӧд абзац:
“Федеральнӧй оланпасъясӧн урчитӧм случайясын пассажиръясӧс да туй кӧлуй автомашина транспортӧн да карса мувыв электрическӧй транспортӧн новлӧдлӧм;”;
3) содтыны татшӧм сюрӧса содтӧд:
“
Ладмӧдан донъяс (тарифъяс) юкӧнын,
мыйӧн вӧдитчӧны Коми Республика мутасын,
дінмуын канму контроль (дӧзьӧр)
збыльмӧдан пӧрадок дорӧ
СОДТӦД
Ладмӧдан донъяс (тарифъяс) юкӧнын, мыйясӧн вӧдитчӧны
Коми Республика мутасын, дінмуын канму контроль (дӧзьӧр) котыртігӧн юридическӧй кывкутысьяслысь да асшӧр уджалысьяслысь уджсӧ урчитӧм риск категорияӧ пыртан
муртӧсъяс
1. Ладмӧдан донъяс (тарифъяс) юкӧнын, мыйясӧн вӧдитчӧны Коми Республика мутасын, дінмуын канму контроль (дӧзьӧр) котыртігӧн ладмӧдан донъяс (тарифъяс) юкӧнын, мыйясӧн вӧдитчӧны Коми Республика мутасын, уджалысь юридическӧй кывкутысьяслысь да асшӧр уджалысьяслысь уджсӧ (водзӧ – овмӧс нуӧдысь субъектъяс) урчитӧм риск категорияӧ пыртӧны ладмӧдан донъяс (тарифъяс) юкӧнын Россия Федерацияса оланпастэчаслӧн корӧмъясӧ лоны вермана кутчысьтӧмлун вӧсна лоны вермана лёк бӧртасъяслысь сьӧкыдлунсӧ, наӧ кутчысьтӧмлунлысь лоны верманлун донъялӧмсӧ, а сідзжӧ экономическӧй удж нуӧдан пасьтасӧ тӧд вылӧ босьтӧмӧн татшӧм муртӧсъяс серти:
а) шӧр тшупӧда риск категория серти:
овмӧс нуӧдысь субъектъяс, кодъяслӧн юридическӧй кывкутысьяс да асшӧр уджалысьяс серти прӧверкаяс нуӧдан быдвося план вынсьӧдан во водзын мунысь волӧн колана валӧвӧй выручка мындаыс 100 млн. шайтысь унджык;
б) шӧркодь тшупӧда риск категория серти:
овмӧс нуӧдысь субъектъяс, кодъяслӧн юридическӧй кывкутысьяс да асшӧр уджалысьяс серти прӧверкаяс нуӧдан быдвося план вынсьӧдан во водзын мунысь волӧн колана валӧвӧй выручка мындаыс 1 млн. шайтсянь 100 млн. шайтӧдз (бӧръясӧ пыртӧмӧн);
в) ичӧт тшупӧда риск категория серти:
овмӧс нуӧдысь субъектъяс, кодъяслӧн юридическӧй кывкутысьяс да асшӧр уджалысьяс серти прӧверкаяс нуӧдан быдвося план вынсьӧдан во водзын мунысь волӧн колана валӧвӧй выручка мындаыс 1 млн. шайтысь этшаджык.
2. Овмӧс нуӧдысь субъектъяслысь уджсӧ, кутшӧмӧс колӧ пыртны шӧр тшупӧда да шӧркодь тшупӧда риск категорияясӧ, колӧ пыртны шӧркодь тшупӧда да ичӧт тшупӧда риск категорияясӧ лӧсялӧмӧн сэк, кор эм татшӧм условие: абу риск категория сетӧм (вежӧм) йылысь помшуӧм примитан кадпас вылӧ бӧръя 3 во чӧжӧн Административнӧй инӧд торкалӧмъяс йылысь Россия Федерацияса кодекслӧн 14.6 статьяӧн, 19.5 статьяса 5 юкӧнӧн, 19.7.1, 19.8.1 статьяясӧн урчитӧм административнӧй инӧд торкалӧм вӧчӧмысь юридическӧй кывкутысьӧс, сылӧн чина йӧзӧс, асшӧр уджалысьӧс административнӧя мыждӧм индӧм йылысь оланпас серти вынсялӧм шуӧм.”.
3. “Коми Республикаса энергетика, оланін да коммунальнӧй овмӧс,                 тариф министерство йылысь” Коми Республикаса Веськӧдлан котырлӧн 2017 во моз тӧлысь 31 лунся 459 №-а шуӧмын:
Коми Республикаса энергетика, оланін да коммунальнӧй овмӧс, тариф министерство йылысь положениеын, мый вынсьӧдӧма шуӧмӧн (1 №‑а содтӧд):
10 пунктын:
1) 27 пунктулын:
мӧд абзац киритны;
нёльӧд абзац гижны тадзи:
“пассажиръясӧс да туй кӧлуй ӧтув вӧдитчан став сикас транспортӧн карын (автомашина транспорт да карса мувыв электрическӧй транспорт кындзи) да кар гӧгӧрын (кӧрт туй транспорт, автомашина транспорт да карса мувыв электрическӧй транспорт кындзи) новлӧдлӧм;”;
содтыны татшӧм сюрӧса дас ӧтиӧд абзац:
“Федеральнӧй оланпасъясӧн урчитӧм случайясын пассажиръясӧс да туй кӧлуй автомашина транспортӧн да карса мувыв электрическӧй транспортӧн новлӧдлӧм;”;
2) 54 – 57 пунктувъяс гижны тадзи:
“54) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын урчитӧ шоныд энергия (вынйӧр) вылӧ тарифъяс, кутшӧмӧс лэдзӧны шоныд энергия ӧшмӧсъясӧн ӧтпырйӧ электрическӧй да шоныд энергия вӧчӧмӧн (дон серти шоныдӧн могмӧдан зонаяс кындзи);
55) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын урчитӧ шоныд энергия (вынйӧр) вылӧ тарифъяс, кутшӧмӧс шоныдӧн могмӧдысь организацияяс вузалӧны ньӧбысьяслы (дон серти шоныдӧн могмӧдан зонаяс кындзи);
56) урчитӧ (дон серти шоныдӧн могмӧдан зонаяс кындзи) теплоноситель вылӧ тарифъяс, кутшӧмӧс шоныдӧн могмӧдысь организацияяс вузалӧны ньӧбысьяслы, шоныдӧн могмӧдысь мукӧд организациялы;
57) урчитӧ (дон серти шоныдӧн могмӧдан зонаяс кындзи) шоныд энергия, теплоноситель сетан услугаяс вылӧ тарифъяс;”;
3) содтыны татшӧм сюрӧса 571 пункт:
“571) урчитӧ дон серти шоныдӧн могмӧдан зонаясын:
шоныд энергия (вынйӧр) вылӧ донлысь медпозяна тшупӧд;
ваӧн теплоноситель вылӧ тарифъяс, кутшӧмӧс вузалӧны шоныдӧн могмӧдысь ӧтувъя организацияяс ньӧбысьяслы да шоныдӧн могмӧдысь организацияяс шоныдӧн могмӧдысь мукӧд организациялы шоныдӧн могмӧдан (пӧсь ваӧн могмӧдан) восьса системаясӧн вӧдитчӧмӧн, сы кындзи, кор индӧм теплоносительсӧ шоныдӧн могмӧдысь организация, коді асэмбуралан инӧд вылын либӧ оланпас серти мукӧд подув вылын кутӧ киын шоныд энергия ӧшмӧс, вузалӧ ньӧбысьлы, кодлысь шоныд босьтан установкаяссӧ технологическӧя йитӧма шоныд энергия сетан тайӧ ӧшмӧскӧд веськыда либӧ шоныд сетан вез пыр, мый асэмбуралан инӧд вылын да (либӧ) оланпас серти мукӧд подув вылын лоӧ индӧм шоныдӧн могмӧдысь организациялӧн либӧ индӧм ньӧбысьлӧн сэк, кор татшӧм шоныд босьтан установкаяслӧн да шоныд сетан татшӧм везлӧн абу шоныдӧн могмӧдан система дорӧ мукӧд технологическӧй йитӧдыс да индӧм ньӧбысьыслӧн шоныд сетан везъяс дорӧ абу йитӧма мукӧд ньӧбысьлысь шоныд босьтан установкаяссӧ;
пӧсь ва вылӧ тарифъяс, кутшӧмӧс вузалӧны ӧтувъя шоныдӧн могмӧдысь организацияяс ньӧбысьяслы шоныдӧн могмӧдан (пӧсь ваӧн могмӧдан) восьса системаясӧн вӧдитчӧмӧн, мый урчитӧма кык компонента тариф серти формулаӧн теплоноситель вылӧ компонентӧн да шоныд энергия вылӧ компонентӧн вӧдитчӧмӧн;
шоныдӧн могмӧдан юкӧнын вузӧс, услугаяс вылӧ тарифъяс случайясын, кутшӧмъясӧс индӧма “Шоныдӧн могмӧдӧм йылысь” Федеральнӧй оланпаслӧн 10 статьяса 12.1 – 12.4 юкӧнъясын;”;
4) 58 да 59 пунктувъяс гижны тадзи:
“58) урчитӧ (дон серти шоныдӧн могмӧдан зонаяс кындзи) шоныд вынйӧр видзас кутӧмысь мынтысьӧм сэк, кор шоныд энергияӧн оз вӧдитчыны;
59) урчитӧ (дон серти шоныдӧн могмӧдан зонаяс кындзи) шоныдӧн могмӧдан система дорӧ йитчӧмысь (технологическӧя йитчӧмысь) мынтысьӧм;”;
5) содтыны татшӧм сюрӧса 591 да 592 пунктувъяс:
“591) урчитӧ дон серти шоныдӧн могмӧдан зонаясын шоныдӧн могмӧдан система дорӧ йитӧмысь (технологическӧя йитӧмысь) мынтысьӧм, мыйӧн вӧдитчӧны сэк, кор йитӧм (технологическӧя йитӧм) вылӧ сёрнитчӧм серти сёрнитчысьяс эз воны шоныдӧн могмӧдан система дорӧ йитӧмысь (технологическӧя йитӧмысь) мынтысян мында серти артмӧдчӧмӧ;
592) дон серти шоныдӧн могмӧдан зонаясын индексируйтӧ:
шоныд энергия, теплоноситель сетӧм серти услугаяс вылӧ тарифсӧ, мый урчитӧма лӧсялана теплосетевӧй организациялы да мый лоӧ вынаӧн дон серти шоныдӧн могмӧдан зонаясын вуджан период помасян кадпас вылӧ сы могысь, медым артавны шоныд энергия, теплоноситель сетӧм серти сетан услугаяссӧ сэк, кор ӧтувъя шоныдӧн могмӧдан организация да теплосетевӧй организация костын артмӧны шоныд энергия, теплоноситель сетӧм серти услугаяс вылӧ дон серти паныд видзӧдласъяс;
кык ставкаа тариф серти шоныд энергияысь ставкасӧ, мый урчитӧма лӧсялана шоныдӧн могмӧдан организациялы да мый лоӧ вынаӧн дон серти шоныдӧн могмӧдан зонаясын вуджан период помасян кадпас вылӧ сы могысь, медым артавны вӧчӧм шоныд энергиясӧ (вынйӧрсӧ) сэк, кор ӧтувъя шоныдӧн могмӧдан организация да шоныд энергия ӧшмӧс киын кутысь либӧ оланпас серти киын кутысь костын, кодъяс серти примитӧма индӧм шоныд энергия ӧшмӧсъяс уджӧдӧмысь петкӧдӧмсӧ недыр кад кежлӧ дугӧдӧм йылысь помшуӧм “Шоныдӧн могмӧдӧм йылысь” Федеральнӧй оланпас серти, артмӧны шоныд энергия (вынйӧр) вылӧ дон серти паныд видзӧдласъяс;
ломтас вылӧ рӧскод ыдждалунсӧ, кутшӧмъясӧс пыртӧма шоныд энергиялӧн ӧти гигакалорий вылӧ, мый артмӧ шоныд энергия ӧшмӧсысь (ӧшмӧсъясысь) руӧн да (либӧ) ваӧн, да мый босьтӧма учёт вылӧ ӧти ставкаа тарифын, мый урчитӧма лӧсялана шоныдӧн могмӧдан организациялы да мый лоӧ вынаӧн дон серти шоныдӧн могмӧдан зонаясын вуджан период помасян кадпас вылӧ сы могысь, медым артавны вӧчӧм шоныд энергиясӧ (вынйӧрсӧ) сэк, кор ӧтувъя шоныдӧн могмӧдан организация да шоныд энергия ӧшмӧс киын кутысь либӧ оланпас серти киын кутысь костын, кодъяс серти примитӧма индӧм шоныд энергия ӧшмӧсъяс уджӧдӧмысь петкӧдӧмсӧ недыр кад кежлӧ дугӧдӧм йылысь помшуӧм “Шоныдӧн могмӧдӧм йылысь” Федеральнӧй оланпас серти, артмӧны шоныд энергия (вынйӧр) вылӧ дон серти паныд видзӧдласъяс;”;
6) 100 пунктув гижны тадзи:
“100) урчитӧ (дон серти шоныдӧн могмӧдан зонаяс кындзи) пӧсь ва вылӧ тарифъяс, кутшӧмӧс сетӧны ньӧбысьяслы шоныдӧн могмӧдысь организацияяс, шоныдӧн могмӧдысь мукӧд организациялы шоныдӧн могмӧдан (пӧсь ваӧн могмӧдан) восьса системаяс отсӧгӧн;”;
7) содтыны татшӧм сюрӧса 1391 пунктув:
“1391) йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын да ыстӧ шоныдӧн могмӧдан сфераын тарифъяс канмусянь ладмӧдан юкӧнын федеральнӧй олӧмӧ пӧртысь власьт органӧ тарифъяс урчитан, вежан да наӧн вӧдитчан юалӧмъяс серти, сы лыдын шоныд энергия (вынйӧр) вылӧ донъяслысь медпозяна тшупӧдъяс урчитӧм да вежӧм серти, юӧрсӧ да колана материалъяссӧ, кутшӧмъясӧс ладмӧдӧма “Шоныдӧн могмӧдӧм йылысь” Федеральнӧй оланпас серти, случайясын, форматын да кадколастъясӧ, кутшӧмъясӧс урчитӧма “Шоныдӧн могмӧдӧм йылысь” Федеральнӧй оланпасӧн, а сідзжӧ шоныдӧн могмӧдан сфераын тарифъяс канмусянь ладмӧдан юкӧнын юӧр сетан правилӧясӧн, кутшӧмъясӧс вынсьӧдӧма тарифъяс канмусянь ладмӧдан юкӧнын федеральнӧй олӧмӧ пӧртысь власьт органӧн;”.
